SÚGFIRÐINGAFÉLAGIÐ Í REYKJAVÍK

AÐALFUNDUR 8. FEBRÚAR 2009
Mættir voru 7 félagsmenn að stjórn meðtaldri. Gengið var til dagskrár skv. eftirfarandi:

Formaður, Sigurþór Y. Ómarsson, setti fundinn, bauð félagsmenn velkomna og minnst var látins félaga, Bjarna Hannesar Ásgrímssonar.

Starfsmenn fundarins voru kjörnir þau Atli Ómarsson, fundarstjóri og Ásta Þórarinsdóttir, ritari.

Ásta Þórarinsdóttir las fundargerð síðasta aðalfundar. Ein athugasemd kom fram, þ.e. að einn stjórnarmanna var ekki talinn upp og var það tekið til leiðréttingar.
Formaður flutti skýrslu stjórnar vegna liðins árs og var þökkuð greinargóð skýrsla.

Atli Ómarsson, gjaldkeri félagsins, gerði grein fyrir reikningum félagsins vegna liðins starfsárs. Endurskoðendur þeir Valdimar Ólafsson og Gunnar Pálsson hafa áritað reikningana athugasemdalaust. Umræður og fyrirspurnir urðu um fáeina liði reikninga sem gjaldkeri útskýrði og svaraði.
Skýrsla og reikningar Viðlagasjóðs. Ásta Þórarinsdóttir gjaldkeri Viðlagasjóðs gerði grein fyrir framlögðum reikningum og Helga Stefánsdóttir flutti skýrslu ársins. Í framhaldi af því gerði hún grein fyrir þeim sem munu ganga úr stjórn sjóðsins nú, en það eru þær Ásta Þórarinsdóttir, Edda Egilsdóttir, Helga Stefánsdóttir og Sigríður Bjarnadóttir.. Þeir félagar sem eftir standa eru Guðbjörg Guðlaugsdóttir, Guðrún Ásta Guðjónsdóttir, Sigríður Jónasdóttir, Sigrún Jónsdóttir og Þuríður K. Heiðarsdóttir. Nýir félagar koma inn: Ingibjörg Guðmundsdóttir, Kristbjörg Unnur Sigurvinsdóttir, Kristín Einarsdóttir, Særún Sigbjartsdóttir og Sigurþór Yngvi Ómarsson. Guðbjörg Guðlaugsdóttir er tilnefnd sem formaður og Guðrún Ásta Guðjónsdóttir sem gjaldkeri. Ný stjórn er samþykkt með lófaklappi. Fráfarandi félögum í stjórn Viðlagasjóðs þakkað starf þeirra.
Atli Ómarsson gjaldkeri félagsins flutti næst tillögu um að félagsgjöld næsta árs verði óbreytt upphæð. Tillagan samþykkt samhljóða.
Stjórnarkjör: Úr stjórn ganga: Róbert Schmidt, Sigrún Jónsdóttir og Ásta Þórarinsdóttir. Áfram sitja þau Atli Ómarsson, Guðbjörg Guðlaugsdóttir, nú kjörin til 2ja ára, og Unnur Erlingsdóttir auk þess sem Sigurþór Yngvi Ómarsson gefur kost á sér til formanns næsta árið. Nýir í stjórn koma: Finney Rakel Árnadóttir, Lilja Kristín Magnúsdóttir og Stefán Pálsson, sem öll gefa kost á sér til eins árs. Stjórnarkjör samþykkt samhljóða. Fráfarandi stjórnarmönnum þökkuð störf þeirra.
Endurskoðendur til næsta árs eru kjörnir þeir Valdimar Ólafsson og Gunnar Pálsson, sem verið hafa starfandi fyrir félagið síðast liðin ár.
Önnur mál:
1. Súgfirðingasetrið.

Atli Ómarsson gerir að tillögu sinni að íbúðin verði leigð út í fastri leigu til annarra en félagsmanna og ef íbúðin verður leigð út til árs eða lengur þá verði félagar styrktir með niðurgreiðslu á gistikostnaði á Suðureyri. Þetta er lagt til vegna þess að augljóslega hefur Súgfirðingafélagið ekki efni á að reka íbúðina og jafnframt að koma að nauðsynlegum viðgerðum á húsinu Aðalgötu 18.
Fundurinn samþykkir þetta fyrirkomulag til næsta árs. Stjórnin mun setja upp viðmiðunarupphæð fyrir niðurgreiðslu á gistikostnaði.

Sigurþór vekur athygli á því að farin verður vinnuferð til Suðureyrar dagana 30. apríl – 3. maí n.k. og hvetur félaga til að koma til liðs í þessari vinnu.

2. Kolaportsala.

Bent var á að fleiri sjálfboðaliða vantar til vinnunnar við að undirbúa og standa að sölubás í Kolaportinu. Einnig var bent á að mörgum þætti gott að koma ýmsu dóti frá sér til nýtingar fyrir aðra.

Hugmyndin er að fresta sölu í Kolaportinu um 2 mánuði eða svo. Fram kom að stjórnarmenn hafa verið mjög uppteknir við önnur verkefni.

3. Tillaga kom fram um að næsta þorrablótsnefnd setji veislustjóra tímamörk fyrir dagskrá undir borðhaldi. Samhljóða samþykkt.
Fundi slitið kl. 16:30.
